
Y Cynghorydd Sian Gwenllian

Cyflwynir Cytundebau Lefel Gwasanaeth Ysgolion (CLG) ar gyfer —

Cynnal a Chadw Ysgolion Uwchradd

1.

Newidiadau i'r CLG (uwchradd)

Rhoddwyd estyniad i'r CLG Cynnal a Chadw y llynedd am gyfnod o
flwyddyn. Mae'r CLG newydd bellach wedi ei gwblhau ac mae
cynrychiolaeth o benaethiaid uwchradd wedi rhoi eu sylwadau arno.

Mae'r cyfrifoldebau am ariannu gwahanol elfennau o gynnal a chadw
adeiladau ysgolion wedi eu hymgorffori yn y Cytundeb Ariannu Teg. Nid
oes modd gwneud newidiadau sylfaenol i'r CLG felly.

Bu i sawl Pennaeth fynegi dros y blynyddoedd fod y CLG presennol yn
ddogfen lafurus ac anodd ei dehongli. Roedd yn ddogfen 43 tudalen oedd
yn cynnwys tabl 22 tudalen yn manylu ar y cyfrifoldebau am elfennau
manwl o’r adeilad!

Roedd natur y ddogfen yn arwain yn aml at gamddealltwriaeth a gwahanol
safbwynt barn rhwng Penaethiaid a’r rhai oedd yn trefnu gwaith cynnal a
chadw.

Mae’r CLG newydd felly yn ddogfen llawer symlach ac yn ceisio crynhoi
popeth mewn oddeutu 10 tudalen. Mae tabl 5 tudalen wedi cymryd lle’r
rhestr hirfaith oedd yn yr hen ddogfen. Mae’r tabl nawr yn nodi beth mae’r
Cyngor yn gyfrifol amdano. Os nad yw elfen o adeilad wedi ei gynnwys yn
y tabl hwn, yna mae’r cyfrifoldeb amdano yn disgyn yn awtomatig ar yr
Ysgol.

O ran y cyfrifoldebau penodol, yr unig newid yw bod y Cyngor bellach am
dderbyn cyfrifoldeb am gyllido gwaredu asbestos o loriau pan fo’r Ysgol yn
dymuno gosod gorchudd llawr newydd. Yn yr hen gytundeb roedd yr holl

waith yma’n disgyn ar yr ysgol - ac roedd hynny'n arwain at fethu a
chyflawni’r gwaith gan nad oedd modd ei wneud heb waredu’r asbestos yn
gyntaf, ac nid oedd hyn yn fforddiadwy i'r Ysgolion. Hyderwn felly y bydd y
newid yma’n cael ei groesawu.

7. Yr unig newid arall yw sefydlu un cyfeiriad e-bost ac un rhif ffon ar gyfer
unrhyw ymholiad yn ymwneud & materion adeiladu. Gellir cyfeirio popeth o
hyn allan at eiddo@gwynedd.gov.uk <mailto:eiddo@gwynedd.gov.uk>
neu ffonio 01286 679059.

8. Mae'’r drefn o ymateb i alwadau am waith cynnal a chadw wedi ei
hadolygu'n llwyr yn ddiweddar ac erbyn cychwyn y CLG newydd bydd
trefn newydd yn weithredol drwy’r Sir. Bydd y Gwasanaeth o hyn allan yn
disgyn o dan Adran Gofal Cwsmer y Cyngor yn hytrach na’r Adran
Ymgynghoriaeth fel ag y bu dros y 5 mlynedd ddiwethaf. Hyderwn y bydd
Penaethiaid yn gweld gwasanaeth gyda ffocws clir ar eu hanghenion fel
“cwsmeriaid”.

Y Tim Anghenion Dysgu

Mae'r CLG ar gyfer y Tim Anghenion Dysgu, yn amlinellu’r gwasanaeth a gynigir
I ysgolion gan y tim athrawon arbenigol. Mae hyn yn cynnwys asesu anghenion,
olrhain cynnydd, dyfeisio a throsglwyddo rhaglenni ymyrraeth dysgu mewn
anawsterau llythrennedd, rhifedd, llefaredd a chyfathrebu, dyslecsia a sgiliau
sylfaenol. Mae’r tim hefyd yn cynnig rhaglen hyfforddiant mewn gwahanol
feysydd ar gyfer staff ysgol, rhieni a llywodraethwyr. Cyflwynir adroddiad i'r AALL
yn flynyddol ynghylch cynnydd disgyblion mae’r gwasanaeth ar gael iddynt.

Cafodd CLG eleni ei addasu er mwyn adlewyrchu’'n eglur ddealltwriaeth o'r
cyfrifoldebau monitro sy’'n gysylltiedig a dirprwyo’r cyllid hwn, naill ai trwy'r CLG
neu ddefnydd yr ysgol o’r cyllid i gwrdd ag anghenion AAA Disgyblion.

Integreiddio (88 ysgol)

Mae'r CLG Integreiddio yn amlinellur gwasanaethau AAA/ADY a gyflenwir i
ysgol gan yr AALL, yn cynnwys yr adnoddau sydd eu hangen er mwyn cwrdd ag
anghenion disgyblion ar ba adeg o’r flwyddyn bynnag y gallant gael eu cofrestru
fel disgyblion yn yr ysgol honno. Cynigir y CLG presennol i ysgolion ar gyfer y
flwyddyn nesaf, nes cwblhau arolwg strategol AAA/ADY.

Clerc Llywodraethwyr

Mae gofyn or newydd i Awdurdodau sefydlu Gwasanaeth Clercio
Llywodraethwyr fyddai ar gael i'r ysgolion rheiny fyddai'n dymuno ei dderbyn.
Mae angen i'r gwasanaeth fod ar gael o Fedi 2013 ymlaen.

Mae cost y CLG o £800 yn cymryd i ystyriaeth cyflogi clerc a costau ychwanegol
sydd ynghlwm wrth hysbysebu, hyfforddi, gweinyddu lleoliadau clercod a threfnu
clercod llanw wrth redeg y gwasanaeth canolog.

Mae sawl ysgol eisoes wedi mynegi diddordeb yny CLG.

